დანართი N3

პროექტში „მზისკარი“ მონაწილეობის მიზნით ობიექტების შესარჩევი სავალდებულო კრიტერიუმები

გთხოვთ, დაადასტუროთ ან უარყოთ თქვენი ობიექტის მოცემულ კრიტერიუმებთან შესაბამისობა:
	

	
ობიექტი სავალდებულოა აკმაყოფილებდეს შემდეგ კრიტერიუმებს:

	ვადასტურებ

	არ ვადასტურებ


	
	განაცხადი არ განიხილება იმ შემთხვევებში, თუ
[bookmark: _GoBack]ობიექტის ძირითადი საქმიანობა უკავშირდება ღამისთევის მომსახურებას (სასტუმრო, ოჯახური სასტუმრო, კოტეჯის ტიპის განთავსება, ბანაკი/კემპინგი), სარესტორნო ან სწრაფი კვების საქმიანობას, სამასპინძლო მომსახურებას (სივრცის/ფაცხის, ჭურჭლის, ავეჯის მაგიდებისა და სკამების ან სხვა ინვენტარის გაქირავება), ალკოჰოლიანი სასმელების წარმოებას (მარანი, ღვინის საწარმო, მეღვინეობა) ან მაღალპროცენტიანი ალკოჰოლის გამოხდას.
ვადასტურებ, რომ გავეცანი აღნიშნულ პუნქტს.
	
	

	
	
	
	

	1
	ობიექტის ძირითადი საქმიანობა არის ტრადიციულ გასტრონომიულ მასპინძლობასთან დაკავშირებული მომსახურება.
	
	

	2
	ოჯახი (ობიექტის მესაკუთრე) მუდმივად ცხოვრობს ადგილზე.
	
	

	3
	სამასპინძლო ინფრასტრუქტურა განლაგებულია იმავე ტერიტორიაზე, სადაც ოჯახი ცხოვრობს ან/და მიმდებარე ნაკვეთზე, ან/და იმავე სოფელში არსებულ ტრადიციულ ეზოში/კარ-მიდამოზე.
	
	

	4
	ობიექტის მართვა და დახვედრა-გამასპინძლების მომსახურების გაწევა ხორციელდება ოჯახის წევრების მიერ; ამასთან, არაძირითადი საქმიანობის განხორციელების მიზნით შესაძლებელია დამატებითი პერსონალის დაქირავება.
	
	

	5
	ობიექტში სტუმრობისას ვიზიტორი თავს ოჯახის სტუმრად აღიქვამს და არა რესტორნის მომხმარებლად. მასპინძელი მას უზიარებს ქართულ ავთენტურ ოჯახურ სტუმარმასპინძლობას, მოუთხრობს ისტორიებს და აქტიურად ჩართავს გამოცდილების შექმნის პროცესში.
	
	

	6
	ობიექტის ტერიტორიაზე მარნის არსებობის შემთხვევაში, სტუმრების მისაღები/სამასპინძლო სივრცე გამიჯნულია მარნის სამასპინძლო ზონისგან. 
შესაბამისად, თუ ობიექტი უკვე არის პროექტ „ღვინის გზის“ წევრი და ასევე უზრუნველყოფს ტრადიციულ ოჯახურ მასპინძლობას, პროექტ „მზისკარში“ მონაწილეობისათვის სავალდებულოა ორივე მომსახურების ინფრასტრუქტურული გამიჯვნა. მაგალითად, მაშინ როცა „ღვინის გზის“ შემთხვევაში დეგუსტაციის ჩატარება დასაშვებია უშუალოდ მარანში, ტრადიციული ოჯახური სამასპინძლო სივრცე უნდა მოიცავდეს ცალკე დასასხდომ ზონას და დამოუკიდებელ სამზარეულოს.
	
	

	7
	ობიექტის სახელწოდება/ბრენდი არ ასოცირდება კონკრეტულ ტურისტულ სერვისთან, როგორიცაა: ღამისგათევა (სასტუმრო, ოჯახური სასტუმრო, კოტეჯის, კემპინგის ტიპის მომსახურება), ალკოჰოლიანი სასმელების წარმოება (მარანი, ღვინის საწარმო, მეღვინეობა), ან მაღალპროცენტიანი ალკოჰოლის გამოხდა.
	
	

	8
	ობიექტი რეგისტრირებულია ეკონომიკურ საქმიანობათა რეესტრში.
	
	

	9
	ადგილზე (ობიექტზე) ხორციელდება სურსათის/კერძების/სასმლის მომზადება.
	
	

	10
	ობიექტი ფუნქციონირებს შესაბამისი ჰიგიენური ნორმების დაცვით (ვრცელდება საქართველოს მთავრობის 2010 წლის 25 ივნისის №173 დადგენილება – „სურსათის ჰიგიენის ზოგადი“ და „გამარტივებული წესები“.)
	
	

	11
	ობიექტის მფლობელს საკუთრებაში გააჩნია მიწა/მცირე მეურნეობა, სადაც ხორციელდება რეგიონისთვის/ქვეყნისთვის დამახასიათებელი აგროკულტურული საქმიანობები (გარდა მევენახეობისა) (მინიმუმ მცირე ზომის ფერმერული მეურნეობა, სოფლის მეურნეობის პროდუქტების მოყვანა, და ა.შ.) ან წარმოდგენილია სადემონსტრაციო/საინტერპრეტაციო მეურნეობა.
	
	

	
12
	ობიექტი არ მდებარეობს შემდეგ ქალაქებში: თბილისი, ბათუმი, რუსთავი, ქუთაისი, თელავი, ზუგდიდი.
	
	

	13

	ობიექტი უწყვეტად ოპერირებს წლის განმავლობაში მინიმუმ 9 თვე, ხოლო თუშეთსა და ხევსურეთში – მინიმუმ 4 თვე.
	
	

	
14
	ობიექტის ტერიტორიაზე ღამისგათევის მომსახურების შეთავაზების შემთხვევაში, ობიექტი არ აღემატება ოჯახური მასპინძლობისთვის დამახასიათებელ ზომებს და არ შეუძლია ერთდროულად 15-ზე მეტი სტუმრის განთავსება, ობიექტს არ აქვს 6-ზე მეტი საძინებელი ოთახი.
	
	

	15
	ობიექტის ტერიტორიაზე ღამისგათევის მომსახურების შეთავაზების შემთხვევაში, ობიექტის სამასპინძლო (დასაჯდომი) სივრცის ტევადობა  შეადგენს საწოლფონდის რაოდენობას დამატებული 10 ადგილი. (მაგ.: თუ ობიექტს შეუძლია ღამისთევით 12 სტუმრის მიღება, სამასპინძლო სივრცე უნდა იტევდეს მინიმუმ 22 ადამიანს.)
	
	

	16
	ობიექტს გააჩნია სტუმრებისთვის კერძების მოსამზადებლად ცალკე სამზარეულო.
	
	

	17
	ობიექტს შეუძლია ერთდროულად მინიმუმ 10 და მაქსიმუმ 45 სტუმრის გამასპინძლება იზოლირებულ სასტუმრო ოთახში.
	
	

	18
	ობიექტს გააჩნია სტუმრების მისაღები/გასამასპინძლებელი (დასასხდომი) კაპიტალურად აშენებული ოთახი, სრულად მოწყობილი, გათბობის საშუალებით აღჭურვილი, და მისი ფართობი შეადგენს არანაკლებ 15- 20 კვ.მ-ს, ხოლო ჭერის სიმაღლე არანაკლებ 2,5 მეტრს.
დაშვებულია აღნიშნული ოთახის არსებობა როგორც მასპინძლის საცხოვრებელ სახლში, ასევე ეზო–კარმიდამოს ტერიტორიაზე ცალკე მდგომი სივრცის სახით.
თუ ოთახი განთავსებულია საცხოვრებელ სახლთან ერთად ერთ შენობაში, ის სავალდებულოდ უნდა იყოს იზოლირებული საცხოვრებელი (ოჯახის წევრების საყოფაცხოვრებო) სივრცისგან.
	
	

	19
	ობიექტს გააჩნია სტუმრების მისაღებად განკუთვნილი, მოწესრიგებული და ფუნქციურად გამართული ინფრასტრუქტურა, რომელიც შეიცავს ტრადიციულ ელემენტებს.
	
	

	20
	ობიექტს გააჩნია მოწესრიგებული ეზო/კარ-მიდამო.
	
	

	
	ობიექტს გააჩნია გამართული ჰიგიენურ-სანიტარიული კვანძები (ობიექტს სავალდებულოა გააჩნდეს სტუმრებისთვის მოწყობილი ცალკე იზოლირებული სველი წერტილი  (სტუმრების მიერ არ უნდა ხდებოდეს ოჯახის საექსპლუატაციო სველი წერტილით სარგებლობა)). 
სველ  წერტილს არ აქვს სამზარეულოში გამავალი კარი. 
	
	

	21
	ობიექტი აღჭურვილია შესაბამისი საწარმოო და სამასპინძლო ჭურჭლეულით (ასევე შეძლებისდაგვარად წარმოდგენილია ტრადიციული ხის, თიხის, ლითონის, ქვის და  აშ. ჭურჭელი).
	
	

	22
	ობიექტის მენიუ ხელმისაწვდომია ქართულ და ინგლისურ ენებზე.
	
	

	
23
	ობიექტის მენიუ შედგენილია ტრადიციული ადგილობრივი კერძების ინგრედიენტების განმარტებებით (პროდუქტის GI - არსებობის შემთხვევაში ინგრედიენტის შესაბამისი განმარტებით);
	
	

	24
	ფიქსირებული მენიუს შემთხვევაში, იგი სავალდებულოდ შედგება ტრადიციული მინიმუმ 3 კომპონენტისგან (სტარტერი, მთავარი კერძი, დესერტი).
	
	

	25
	მენიუში არ არის წარმოდგენილი უცხო ქვეყნის კერძები.
	
	

	26
	შესაძლებელია მომსახურების დაჯავშნა ონლაინ პლატფორმის მეშვეობით.
	
	

	
	შესაძლებელია მომსახურების დაჯავშნა  სატელეფონო კავშირის მეშვეობით.
	
	

	
	ინტერნეტ პლატფორმაზე შესაძლებელია ობიექტში მიღებული შთაბეჭდილების გაზიარება.
	
	

	27
	ობიექტზე შესაძლებელია როგორც ნაღდი ანგარიშსწორება, ასევე ტერმინალით/ბარათით გადახდა.
	
	




პროექტში „მზისკარი“ მონაწილეობის მიზნით ობიექტების შესარჩევი  არასავალდებულო კრიტერიუმები:

გთხოვთ, დაადასტუროთ ან უარყოთ თქვენი ობიექტის მოცემულ კრიტერიუმებთან შესაბამისობა:

	
	ობიექტი სავალდებულოა აკმაყოფილებდეს შემდეგ კრიტერიუმებს:
	ვადასტურებ
	არ ვადასტურებ

	1
	ობიექტის ტერიტორიაზე მოწყობილია სივრცე რეგიონისთვის/ქვეყნისთვის დამახასიათებელი გასტროკულტურის ინტერპრეტაციის მიზნით და შეთავაზებულია აღნიშნულთან დაკავშირებული მასტერკლასები
	
	

	2


	ობიექტს გააჩნია გასაყიდად დაფასოებული გასტროპროდუქტები და ტრადიციული წარმოების სუვენირები (მაგ.: თაფლი, ყველი, ჩირი და სხვა., შესაბამისი განმარტებითი ეტიკეტებით, ან ტრადიციული  ჭურჭლეული - მაგ.: ქვასანაყი, ციცხვი, ჩოგანი  და სხვა.)
	
	

	3
	მასპინძელი შემოსილია  შესაბამისი სამოსით (მაგ.: თავსაბურავი, წინსაფარი  და ა.შ.)
	
	

	4
	ობიექტს გააჩნია პირველადი სამედიცინო დახმარების აღჭურვილობა და მასპინძელს გავლილი აქვს პირველადი სამედიცინო დახმარების ტრენინგი
	
	

	5
	ობიექტს გააჩნია სახანძრო უსაფრთხოების აღჭურვილობა და მასპინძელს გავლილი აქვს სახანძრო უსაფრთხოების ტრენინგი
	
	



წინამდებარე განაცხადს თან ერთვის:

1. ობიექტის ამონაწერი სამეწარმეო რეესტრიდან;
1. განმცხადებლის პირადობის დამადასტურებელი მოწმობის ასლი;
1. ამონაწერი საჯარო რეესტრიდან, რაც ადასტურებს, რომ ობიექტს საკუთრებაში ან/და სარგებლობაში გააჩნია ის მიწის ნაკვეთი, რომელზეც განთავსებულია ობიექტი;
1. ბოლო 12 თვეში ელექტროენერგიის საფასურის გადახდის დამადასტურებელი ცნობა, რაც ადასტურებს, რომ ობიექტის მესაკუთრე/მფლობელი მუდმივად ცხოვრობს ობიექტის მისამართზე (რეგიონში ელექტროენერგიის გამანაწილებელი კომპანიისგან ობიექტის მესაკუთრემ უნდა გამოითხოვოს აბონენტის ბრუნვის ისტორია. აღნიშნულ დოკუმენტს უნდა ჰქონდეს ელექტროენერგიის გამანაწილებელი კომპანიის ბეჭედი და წარმომადგენლის ხელმოწერა. დოკუმენტში მითითებული უნდა იყოს აბონენტის სახელი და გვარი, აბონენტის ნომერი, აბონენტის მისამართი, მის მიერ ბოლო 12 თვის განმავლობაში განხორციელებული ოპერაციების თარიღები და ხარჯები);
1. წესის დანართი N1-ით განსაზღვრულ კრიტერიუმებთან ობიექტის შესაბამისობის დამადასტურებელი ფოტომასალა (განაცხადს სავალდებულოა დაერთოს მინიმუმ 5 ფოტო, რომლებიც ასახავს: 1)ეზო-კარ-მიდამოს საერთო ხედს, 2)უშუალოდ ობიექტის საერთო ხედს, 3)სტუმრების დასასხდომად განკუთვნილი სივრცეს, 4)კერძების მოსამზადებლად ცალკე არსებულ სამზარეულოს, 5)სტუმრებისთვის განკუთვნილ სველ წერტილს; აგრეთვე, განაცხადს სასურველია დაერთოს: ობიექტის ძირითადი კერძების მენიუს ფოტო, საწარმოო და სამასპინძლო ჭურჭლეულის ფოტო, სტუმრების გამასპინძლების პროცესის ფოტო);
1. ავთენტური დოკუმენტი, რომელიც ადასტურებს, რომ მასპინძელს გავლილი აქვს პირველადი სამედიცინო დახმარების ტრენინგი (არსებობის შემთხვევაში);
1. ავთენტური დოკუმენტი, რომელიც ადასტურებს, რომ მასპინძელს გავლილი აქვს სახანძრო უსაფრთხოების ტრენინგი (არსებობის შემთხვევაში).

*ვადასტურებ, რომ ჩემ მიერ წინამდებარე განაცხადში მითითებული ინფორმაცია შეესაბამება სინამდვილეს და სიზუსტეს. 
**თანხმობას ვაცხადებ მასზე, რომ  პროექტის „მზისკარი“ ფარგლებში, ჩემი პერსონალური მონაცემები დამუშავდეს სსიპ საქართველოს ტურიზმის ეროვნული ადმინისტრაციის მიერ. 
***თანხმობას ვაცხადებ, რომ ჩემი კომპანიის (ობიექტის) ლოგო, საჭიროების შემთხვევაში, ჩემთან დამატებითი შეთანხმების გარეშე, ადმინისტრაციის მიერ გამოყენებულ იქნას შეუზღუდავად. 
**** ვადასტურებ, რომ პროექტ „მზისკარის“ სტატუსის მონიჭების შემთხვევაში, ვიღებ შემდეგ ვალდებულებებს: 
· ბენეფიციარი ობიექტის საქმიანობის გაგრძელება — არანაკლებ 3 წლის განმავლობაში.
· მონაწილეობა ადმინისტრაციის მიერ ორგანიზებულ ღონისძიებებში, მათ შორის: მასტერკლასები, ფესტივალები, ვორქშოფები, პანელური დისკუსიები, მედია ჩართვები და სხვა აქტივობები.
· პროფესიული ეთიკის, ქცევის, მომსახურების სტანდარტების და პროექტის კრიტერიუმების დაცვა.
· ადმინისტრაციისთვის მიწოდებული ინფორმაციის სიზუსტისა და საჭიროების შემთხვევაში მისი განახლების უზრუნველყოფა.
· ადმინისტრაციის მიერ გადაცემული „მზისკარის“ ბრენდირებული მაიდენტიფიცირებელი აბრის გამოყენება ობიექტის შესასვლელთან ან შესაბამის მოსათავსებელ ადგილას, ბენეფიციარის საქმიანობის საჯაროდ იდენტიფიცირებისთვის.
· ადმინისტრაციის მიერ დამონტაჟებული „მზისკარის“ ბრენდირებული მაიდენტიფიცირებელი მანიშნებლების გამოყენება ობიექტის შესასვლელთან ან შესაბამის გზისგასაყარებზე, ბენეფიციარის საქმიანობის საჯაროდ იდენტიფიცირებისთვის.
· ადმინისტრაციის მიერ გადაცემული „მზისკარის“ ბრენდირებული აღჭურვილობის (წინსაფარი, მზარეულის ქუდი, სუფრა და სხვა) გამოყენება მომსახურების გაწევისას — პროექტის ვიზუალური იდენტობის შენარჩუნების, მაღალი სტანდარტების დაცის და სტუმრებთან ეფექტიანი კომუნიკაციის უზრუნველსაყოფად.

ხელმოწერა (სავალდებულოა): 
თარიღი:
(გამოგზავნის დღის, თვის და წლის მითითება სავალდებულოა)

